
Tatiana de Rosnay


 (Neuilly sur Seine, Frantzia, 1961 – )
1. Biografía

Tatiana de Rosnay 1961eko irailaren 28an jaio zen Neully sur Seinen, eta Ingalaterra, Frantzia eta Errusiakoak dira bere sustraiak. Kultur anitzean hezia, Estatu Batuetan bizi izan zen haur zela. Aurreneko liburua bere ama-hizkuntzan, ingelesez eta koaderno batean idatzi zuen, 11 urte zituela. 

Haurtzaroan Boston eta Paris artean bizi izan ondoren, Ingalaterrara joan zen Ingeles Literatura University of East Anglia-n (Norwich, Ingalaterra) ikastera. Gero, Parisen lan egin zuen Vanity Fair amerikar aldizkariaren korrespontsal gisa, 1992an Fayard argitaletxeak kaleratutako bere lehenengo nobela, L'appartement témoin, idatzi aurretik. Literatur kritikari izan zen Psychologies aldizkarian eta 2000 urteaz geroztik Elle aldizkarian parte hartzen du, bere idazle lanarekin jarraitzeaz batera.

1992az geroztik, Tatiana de Rosnayk zortzi nobela kaleratu ditu frantsesez eta bi ingelesez. Gainera, Asuntos de la familia sailean kolaboratzaile izan zen, Pierre-Yves Lebert idazlearekin bi atal idatziz. 

Bere nobelak, Elle s'appelait Sarah izenekoak, 2007an La llave de Sarah izenburuarekin Suma de Letras-ek argitaratuak, izugarrizko arrakasta izan zuen nazioartean bai kritikaren bai salmenten aldetik; izan ere, bi milioi ale baino gehiago saldu ziren. Bestalde, nobela 50 aste baino gehiago egon zen New York Times-eko zerrendako salduenen artean eta garrantzizko sariak lortu zituen Frantzian. Zinera moldatu dute Kristin Scott Thomas protagonista dela, Serge Joncourrek idatzita eta Gilles Paquet-Brennerrek ekoiztuta (Donostia Zinemaldian aurkeztuko da).

2009an idatzi zuen ingelesez bere bigarren nobela, Boomerang, 2010ean Espainian Suma de Letras-ek ere argitaratua.

Tatiana de Rosnay Parisen bizi da orain, ezkonduta dago eta bi seme-alaba ditu.

2. Izenburua

Paris, 1942ko uztaila. Agintariek 13.000 judu atxilotu dituzte. Paristarrak gertatutakoaren lekuko izan arren, isilik geratzen dira beldurragatik, axolagabekeriagatik edo, besterik gabe, interesagatik, hutsik geratu diren bizilekuak hartzea baita haien asmoa.

Michel haurra armairu batean ezkutatzen da sarekada horretatik ihes egiteko. Bere arreba Sarahk atea ixten du anaia babesteko, eta gorde egiten du giltza, ordu batzuk barru itzuliko dela pentsatuz. Baina, hala ere, Starzynski familiaren halabeharra Frantziako historiako pasadizo talmalgarrienetako bat bizitzea izango da. Jendarmeek bost egunez giltzapetu dituzte milaka atxilotuak Neguko Belodromoan, Eiffel Dorrearen inguruan, ez janaririk ez urik gabe. Gero, frantses kontzentrazio esparru batera bidaltzen dituzte familiak, eta bertan banandu egiten dituzte Auschwitzera lekualdatu aurretik. 


Paris, 2002ko maiatza. Julia Jarmondek, hogei urtez Frantzian bizi den kazetari iparramerikarrak, eskari bat jasotzen du: sarekada haren hirurogeigarren urteurrena dela-eta erreportaje bat egitea. Erreportariak Starzynski familiaren ibilbidea berritzen du baita Sarahren borroka adoretsua ere bere anaia salbatzeko, baina azkena imajinatu dezakeena zera da, ikerlan horrek Tézac familiarengana, senarraren familiarengana bideratzea.


Neska juduaren epopeia eredu izango da Juliarentzat eta erruak jota bizi izan direnentzat.

3. Tatiana de Rosnayren obra

Boomerang (2009)

La mémoire des murs (2008)

La llave de Sarah (2006)

Moka (2006)

Spirales (2004)

Le voisin (2000)

Le coeur d'une autre (1998)

Le dîner des ex (1996)

Mariés, pères de famille (1995)
L'appartement témoin (1992)
4. Tatiana de Rosnayren obra Donostiako Udal Liburutegien Sarean

Boomerang   N ROS

La llave de Sarah   N ROS

5. … Interneten
http://www.tatianaderosnay.com
Bibliografia eta erabilitako iturriak:

http://fr.wikipedia.org/wiki/Tatiana_de_Rosnay
http://www.sumadeletras.com/es/autor/tatiana-de-rosnay
http://www.lecturalia.com/autor/2092/tatiana-de-rosnay
http://www.casadelibro.com
http://www.katalogoa.donostiakultura.com

